7.a DIMANĈO DE LA JARO   

(Mons. Giovanni Balconi, 21/02/2004)

Vulcano aktiva estas senlima rezervo de lafo inkandeska.

El la internaĵoj de la tero ĝi eltiras tiun fajran riveron, kiun ĝi erupcie elĵetas je impresa kvanto.

Laŭ Jesuo,

la homa koro estas puto neelĉerpebla;

senlime ĝi povas disvastiĝi.

En via koro ekzistas spaco por amo pli kaj pli granda.

Vi ne povas diri: mi amis superabunde,

mi amis sufiĉe,

nun mi ne povas plu ami.

Solzenicyn rakontas la dialogon okazintan en siberia Gulag.

Alioska interparolis kun la amiko Ivan Denisovic.

"Vi bone vidas,

Ivan Denisovic, ke via animo deziras preĝi.

Kial vi ne permesas al via animo paroli kun Dio?"

Ivan rigardis oblikve Alioskan; 

li vidis ties okulojn, kiuj brilis kiel du kandeloj en la tenebro.

Li respondis.

"Ĉu vi scias kial mi ne preĝas?

ĉar la preĝoj, kiel la skribitaj demandoj, aŭ ne atingas la alvenpunkton aŭ rifuzataj estas. Jen la afero"

Alioska ne cedis kaj aldonis:

"La aferoj plej estimataj ĉe la homoj estas ne signifaj ĉe la okuloj de Dio.

Vi devas preĝi por la animo, cele ke la Sinjoro liberigu vian koron de la ŝaŭmo de la malbono"

Ekzistas du niveloj de amo en la evangelio de Luko:

1)
La minimuma nivelo:


Same kiel vi volas ke oni faru al vi, vi ankaŭ faru al ili.


Ĉi tiu estas la tiel nomata ora regulo,


kiu konsistas en ne fari malbonon.


Ĉiu nekredanto, se li honesta estas, tiel agas.

2) la dua nivelo, la nivelo je plimulto.


La plimulto estas la ŝtuparo, kiu povas irigi ĝis la plej alta grado.

Ĉi tio distingas nin kaj faras nin kredantoj.

Amo ne konsistas nur en respondo al letero, kiun oni ricevas.

Jesuo indikas sep ŝtupojn.

Kiam iu ĉe la lastan ŝtupplaceton alvenas, li vidas ke malaperinta estas el lia koro la ŝaŭmo de la malbono;

kaj se la mondo promenadus tiele, ne estus plu la poluado de la malbono.

La malamikoj malamas,






malbenas,






insultas.

La kristanoj la kontraŭon faras:


amas,


bonfaras,


benas,


preĝas por tiuj, kiuj insulte ilin atakas.

Kiam ni diras ke Dio estas viva meze inter ni,

iu povas kontraŭdiri ke ni priparolas per nekonkretaj paroloj.

La karitato, kontraŭe, estas la reala maniero de la ĉeesto de Dio,

ĉar Dio fariĝis dono kaj proksimeco.

Se ĉi tio vera estas,

kaj ĝi estas vera,

tio signifas, ke ne estas situacio aŭ medio kie oni ne povas agi karitate 

kaj do, ke oni povas anonci Dion vere 





kaj reale

en ĉiu loko.

Jesuo ofertis eĉ al Judaso la eblecon provi la plej mirindan sperton,

la sperton de la amikeco.

Bedaŭrinde Judaso tion ne ekspluatis.

Sergej estis la ĉefo de eskadro de frapuloj kiuj havis la taskon eltrovi 

kaj linĉi senkompate la kristanojn.

Kune kun siaj sbiroj li enrompis en domon kiu estis renkontiĝejo de preĝo 

kaj troviĝis fronte al plejaĝulino.

Li estis sin ĵetantan sur ŝin, kiam li aŭdis ŝin kiu prononcis, 

unue mallaŭte, 

poste laŭte,

preĝon:

"Sinjoro pardonu ĉi tiun junulon.

Montru al li la justan vojon.

Malfermu liajn okulojn.

Lin helpu"

"Mi restadis mirigita,

- li skribis en siaj memoraĵoj -.

Kial ŝi ne petis helpon por si mem sed preĝis, kontraŭe, por mi?"

Tiun vesperon li komencis legi la maŝinskribitajn foliojn de samizdat.

Ŝajnis al li,

- li skribis en sia taglibro -

ke la vortoj eliris el la paĝoj por gravuriĝi en lia koro.

Kaj samtempe li sentis ke li havas benditajn okulojn,

tamen li vidis la bendojn ŝiriĝi kaj iom post iom dum la ŝiriĝo li iĝis kapabla percepti la veron.

Jesuo ne indikas la taktikon sed la spiriton,













la direkton,













la estaĵon.

En sia letero sankta Jakobo skribas:

Rigardu ĉion kiel ĝojigan,

kiam vi falas en diversajn tentojn, 

sciante ke la provado de via fido faras paciencon.

Kaj pacienco havu sian perfektan faradon, por ke vi estu perfektaj kaj kompletaj.

La pacienco estas ne facila virto.

Ĝi konsistas en nombri ĝis dek

kaj kelkfoje ankaŭ plue.

La pacienco kuntrenas la konformiĝon al la diaj tempoj,

kiuj ne ĉiam egalas la niajn.

La pacienco postulas rekoni ke ekzistas la sezonoj por la kreskado 

kaj ne en ĉiuj sezonoj oni rikoltas fruktojn.

La historio de la kokoj de Renzo neniam finiĝas.

Ni estas malriĉaj,

ni estas ne fortaj,

ni estas limigitaj

kaj tamen ni reciproke nin pikas.

Ni legas en la Prelegoj de sankta Isacco de la Stelo:

"Tion kion, laŭ mia kompreno, en mia frato oni ne povas korekti,

kial mi ĝin ne toleras pacience?

Kial mi lin ame ne kuracas, kiel skribite estas:

mi la junulojn portos sur miaj brakoj

kaj karesos sur miaj genuoj?

Eble ĉar mi ne havas la Dian paciencon, kiu ĉion eltenas, 

kiu pacience toleras 

kaj favorkore amas laŭ la leĝo de Kristo.

Post kelkaj semajnoj sanktigita estos monsinjoro Luizo Talamoni.

Li estis "la amiko de la malriĉuloj",

la konsolo de la suferantoj,

la anĝelo de la soluloj.

Li deziris havi pli ol du manojn: tiuj je kiuj li disponis ne sufiĉis.

Kial mia amo ne estas sammaniere mirinda?

Kio al mi mankas por ke ĝi pli similu al la amo de Kristo?

